
一老成人乃　國家之元氣今六部大臣乃有四部乞休

皇上爲之屢降　溫旨勉留其于維持元氣得矣然當審

定其人品人品定則雖百人譽之必不以朋黨致疑百人

毀之必不以曖昧投杼用其身則必當使之安其職惜其

去則必當使之全其體此乃所謂眞惜老成也

一事各有主雖父子兄弟不相及而近乃有因一人而累

衆人以後忤而益重前忤者此　雷霆之威問以爲不測

難以爲常常則玩玩則輕犯犯者多則　朝廷不勝其處

而臣下不勝其爭此欲止火而益之薪也臣敢以明德愼

罰爲今日之規

一今中外所急最苦無財多方以求出利之孔害必參半

畢竟節之一字較爲穩著且先守穩著而徐求倍息可也

今縱未卽發內帑之財以濟司農之急而各處織造燒造

及取金取銀之類終望

皇上省得一分使民受一分之賜

一今天下爭談兵矣以臣愚見遼東之患不必在倭而在

虜倭之患不必在北而在南馭之之策不在欵與戰而在

備備之之策不在添兵而在練兵年來非不屢經申飭而

將吏未見有著實耒行者乞行該部立一勤惰賞罰之格

以必行必速爲主而沿邊沿海地方雖有司官亦當擇練

--

事知兵者任之有不效者作速議更不可姑息

一各邊虜倩旣以通欵在前今亦不必務求意氣責其爲

孝子順孫但當持定大體寧忍其求勿受其給且如東邊

貢而西邊搶其貌恭而其情脇必令各督撫官母分彼此

母事姑息使作逆者必絕而後效順者可堅乃爲長慮

一今內外諸臣惟邊臣任最鉅心最苦亦惟邊才最難得

而論事者輕彈舌侮之深可隱痛故臣以爲邊臣非大欺

大罔則小敗必當容小勝必當錄豈可使之不畏敵而反

畏議論也至于邊臣之中將才尤難得尤當愛惜但馭之

不可不嚴今惟其賞或踰時以至罰亦久廢便人人興灰

心掉首苟避文罔之思而邊事不可爲已此當深戒

一臣竊歎從來災荒未有如河南之甚者也

皇上恩詔一發而盜賊皆投戈以去顧有災不及河南十

分之一而反蕭然不聊生者惟

皇上所加意謂何耳今申飭吏治　旨雖屢下而慘礉趨

迎之風自如此非重獎循良緩督征歛而嚴爲貪酷之罰

則空言無益也至于撫按舉劾異同理無兩是鼓舞激揚

全在于此是在求其實而已臣言止此人所共知況以

聖主在上賢執政在下豈反待病臣叮嚀而

皇上或念臣垂死之語不可復聞天下或諒臣已去之人

